
Inatsisartut suleriaasianni § 36 naapertorlugu apeqquteqaat aallaavigalugu oqallisis-

siag imaattog matumuuna saggqummiuppara:

Uumasuutillit tunisassiornikkut, ingerlatsinikkut malitsigisaanillu uumasuutit
pissarsissutaanerat annertusarniarlugu pissutsit atugaat pillugit
pitsanngorsaanissaq pillugu apegqqutegaat aallaavingalugu ogallinnissamik
siunnersuut.

(Inatsisartunut ilaasortaq Suka K. Frederiksen, Siumut)

Siumumiit maluginarparput nunalerineq pillugu politikkimik nassuiaat
saqgummiunnegartoq kingulleq 2007-meersuummat, tamaammat nuannaarutigaarput

nunalerineq pillugu matumani ogallissaarummik saggqummiussisogarmat.

Uummasuutegarnermi pineqgarput savaategarnermik inuussutissarsiutegartut,
saniatigut sumiiffinni marlunni tuttuuteqarneq, nutaattullu nersutaategarneq

ingerlanneqarput.

Nunarput imminut inuussutissatigut sapinngisamik annerpaamik pilersornissaanut
Siumumiit anguniagagarnerput qularutiginegassanngilag, tamanna anguniarlugu
ajornartorsiutit assigiinngitsut aaqqiiviginissaanut suliniutit ingerlannegartut

Naalakkersuisup akissuteqaatimini ogariartuutigai.



Aningaasarsiornikkut killiffimmi takutinnegarpoq pisussaaffegarfiusumik
ingerlariaqgittogartariagartoq, ajornartorsiutit piusut arlagarput sinaakkusiornermi

eqgqumaffiginegartariagartut, taanegarsinnaallutik:

¢ [nuussutissarsiut sapinngisamik aningaasarsiornikkut
nammineersinnaanerulerunissaanut aqqutissiuinissag. llinniarsimasut
nutaaliornissaanut periarfissiinissag.

¢ Inuussutissarsiut amerlisaanikkut ineriartorfissagarnissaanik agqutissiuinissadg,
ilanngullugu neriniartitsivinnik aqutaanerusumik ingerlatsisinnaanissag.

¢ [naatit aserfallassimaleqqgasut tulleriiaarinikkut iliuuseqgarfiginegarnissaanut
pisussaaffiliunissag, misileraanikkut aningaasartuutikillisaaneq pimoorullugu
aqqutissiuinissag, tasssani ilaatigut Upernaviarsummi aaqgissuuseqqinnikkut
alloriarfiusinnaasunik ujartuinissag.

o Neqi A/S akilersinnaanerusumik ingerlatsiviulernissaanut iliuusissanik
ersarissumik sulegatigiiffiusumik ingerlatsinissag, ass. Neqit ilivitsunngorlugit
avataanniit tikisillugit suliareqqgiivittut annerusumik ingerlatsinissaq il.il.

¢ Nunatta nerisassatigut imminut pilersornissaa egqarsaatigalugu nunalerinermut
aningaasaliisogarnerusariagarpog, tamatumani ginigaaffimmi siuliini Siumup
isumani allanngortinnagu kaammattuutigaa aningaasanik nunalerinermut
immikkoortitsisogarnissaa Aningaasanut Inatsimmik suliagarnermi

pingajussaaneerinnittogartinnagu.

Siumumiit nuannaarutigaarput gilanaaralugulu maanna naalakkersuisunit
suliniutiginegarmat inuussutissalerinermut ogartussaaffiup nunatsinnut

nuutsinnegarnissaat.



Siumut isumagarpoq nunatsinni sapinngisamik namminersorlutik suliagartut

peqatigalugit nutaanik iliuusissanik ingerlatsisogartariagartog.

Siunnersuutegartup inuussutissarsiummik ingerlatagartut ajornartorsiutaat pillugit
tikkuusivoq, taamaattumik agqutaasumik ajornartorsiutit gaangerniarlugit

inerisaanissamik iliuuseqarnissaq pisariagarpog.

Tamakkulu siuliini taakkartukavut timitalernegassappata, tamatullu nunatsinni ani-
ngaasat pisariagartitavut kaaviaartut amerlisarnegassappata nunatta imminut pilersor-

nerulernera saneqqussinnaangilarput.

Taamaattumik suliat sukkanerusumik ingerlanissaat pisariagarluinnalersimasoq
eqgqarsaatigalugu Naalakkersuisut kaammattorusuppagut katagaatinngitsumik suliat
ingerlassappata Savaatillit Pegatigiit Sulegatigiissut (SPS) ganimut suleqatigilluin-

narlugu suliamik ingerlatseqqullugit.

Taamatut ogaaseqarluta Inatsisartunut ilaasortaq Suka K Frederiksen qutsavigaarput

apeqquteqaat aallaavigalugu ogallinnissamik siunnersuutegarmat.

Qujanag.

Anders Olsen

Siumut



